
DECIZJONI TAL-KUNSILL (PESK) 2025/2565
tal-15 ta’ Di¢embru 2025

b’appogg ghall-Programm ta’ Azzjoni tan-Nazzjonijiet Uniti dwar 1-Armi Hfief u ta’ Kalibru Zghir
fl-aspetti kollha tieghu u 1-Qafas Globali dwar il-Munizzjon

IL-KUNSILL TAL-UNJONI EWROPEA,

Wara li kkunsidra t-Trattat dwar 1-Unjoni Ewropea, u b'mod partikolari I-Artikoli 28(1) u 31(1) tieghu,

Wara li kkunsidra I-proposta tar-Rapprezentant Gholi tal-Unjoni ghall-Affarijiet Barranin u I-Politika ta’ Sigurta,
Billi:

(1) Fid-19 ta’ Novembru 2018, il-Kunsill adotta I-Istrategija tal-UE kontra l-Armi tan-Nar, Armi Hfief u ta’ Kalibru Zghir
llle¢iti u I-Munizzjon taghhom, intitolata “Aktar Sigurta fuq I-Armi biex Nipprotegu li¢-Cittadini” (I-“Istrategija tal-UE
dwar is-SALW”), 1i tistabbilixxi I-linji gwida ghal azzjoni tal-Unjoni fil-qasam tal-armi hfief u ta’ kalibru zghir
(SALW). L-Istrategija tal-UE dwar is-SALW tgis il-Programm ta’ Azzjoni tan-NU ghall-Prevenzjoni, il-Glieda kontra
u 1-Qerda tal-Kummer¢ Illecitu tal-Armi Hfief u ta’ Kalibru Zghir fl-Aspetti Kollha Tieghu (PtA tan-NU) bhala l-qafas
globali biex tigi miggielda t-theddida pprezentata minn SALW illeciti u tappogga l-implimentazzjoni shiha u effettiva
tieghu fil-livell nazzjonali, regjonali u globali.

(2)  Fis-17 ta’ Ottubru 2022, il-Kunsill adotta d-Decizjoni (PESK) 2022/1965 ('), li kompliet l-appogg tal-Unjoni
ghall-PtA tan-NU. Permezz tad-Decizjoni (PESK) 2022/1965 u appog¢ rilevanti ichor tal-UE, 1-Uffic¢ju tan-NU
ghall-Affarijiet ta’ Dizarm (UNODA), i¢c-Centri regjonali u s-shab ta’ implimentazzjoni tieghu setghu jimplimentaw
progetti biex jigi miggieled it-traffikar tas-SALW u l-munizzjon fl-Afrika, fl-Asja u fil-Pacifiku, fl-Amerka Latina
u |-Karibew.

(3)  Fit-28 ta’ Gunju 2024, I-Istati fir-Raba’ Konferenza ta’ Revizjoni dwar il- PtA tan-NU u I-Istrument Internazzjonali li
Jippermetti lill-Tstati Jidentifikaw u Jittracéaw, b'Mod fWaqtu u Affidabbli, Armi Hfief u ta’ Kalibru Zghir Tlleciti (ITI),
adottaw b’kunsens dokument ta’ ezitu li jhares 'il quddiem. L-Istati qablu b'mod kollettiv dwar modi kif jigu
miggielda ulterjorment is-SALW illeciti, inkluz permezz tal-istabbiliment ta’ Grupp ta’ Esperti Teknici Miftuh
(OETEG) gdid immexxi mill-Istat biex jigu indirizzati l-izviluppi fil-manifattura, it-teknologija u t-tfassil tas-SALW,
dwar it-titjib tal-kontroll tas-SALW reattiv ghal kwistjonijiet ta’ generu u dwar it-titjib tal-partecipazzjoni
taz-zghazagh fil-processi ta’ kontroll tas-SALW.

(4)  Fis-27 ta’ Gunju 2025, Laqgha Preparatorja tal-Istati dwar il-Qafas Globali ghall-Gestjoni tal-Munizzjon
Konvenzjonali Tul il-Hajja (GFA) adottat Rakkomandazzjonijiet bi thejjija ghal-Laqgha tal-Istati tal-2027 u dwar
il-Process u l-modalitajiet ghall-implimentazzjoni effettiva tal-GFA, inkluz rakkomandazzjonijiet lis-Segretarjat
tan-NU, li -lUNODA huwa uffic¢ju tieghu.

(5)  Fl-14 ta’ April 2025, il-Kunsill adotta Konkluzjonijiet dwar il-Kontroll tal-Esportazzjoni tal-Armi, li inkludew
it-tishih tal-impenji multilaterali, bhall-PtA tan-NU, I-ITI u I-GFA, u t-titjib tal-implimentazzjoni teknika permezz ta’
mizuri bhall-gestjoni tal-hazniet (inkluz permezz ta’ appogg ghat-tishih tal-kapacitajiet ta’ stati terzi), iz-zamma ta’
rekords, il-kontrolli tat-trasferimenti u t-traccar,

ADOTTA DIN ID-DECIZJONI:

Artikolu 1

1. Fkonformita mal-Istrategija tal-UE dwar is-SALW, I-ghan ta’ din id-Decizjoni huwa li titnaqqas il-prevalenza ta’ armi
u munizzjon illeciti u li tigi evitata l-ispiza umana devastanti taghhom. Dan ser jinkiseb permezz:

(a) tat-tishih tal-ogfsa internazzjonali rilevanti u tal-oqfsa ta’ politika globali; u

(b) tat-traduzzjoni ta’ ogfsa ta’ politika globali fazzjoni permezz tal-appogg ghal processi multilaterali, kooperazzjoni
regjonali u appogg nazzjonali mmirat, li ser jikkontribwixxu ghall-glieda kontra s-SALW u I-munizzjon illeciti, filwaqt li
jghinu fil-prevenzjoni tal-vjolenza u l-kunflitt bl-armi.

() Id-Decizjoni tal-Kunsill (PESK) 2022/1965 tas-17 ta’ Ottubru 2022 b’appogg ghall-Programm ta’ Azzjoni tan-Nazzjonijiet Uniti
ghall-Prevenzjoni, il-Glieda kontra u I-Qerda tal-Kummer¢ Illecitu ta” Armi Hfief u ta’ Kalibru Zghir fl-Aspetti Kollha Tieghu (GU
L 270, 18.10.2022, p. 67, ELL http://data.europa.cu/eli/dec/2022/1965/0j).

II-progett huwa mfassal biex jibni r-reziljenza tal-Istati u tal-organizzazzjonijiet tas-soc¢jeta civili biex jipprevjeni
t-traffikar illecitu ta’ armi u munizzjon minhabba d-devjazzjoni, u biex isahhah il-gestjoni tal-armi u l-munizzjon
globalment.

2. Skont il-paragrafu 1, l-objettivi ta’ din id-Decizjoni huma dawn li gejjin:
(a) 1i jissahhu eziti ta’ politika li jharsu 'l quddiem u orjentati lejn l-azzjoni fil-qafas tal-GFA, tal-PtA tan-NU u tal-IT[;

(b) 1i tappogga l-implimentazzjoni kkoordinata u msahha tal-istrumenti internazzjonali fil-livell nazzjonali, subregjonali
u regjonali; u,

(c) lijigi sfruttat il-kontroll tas-SALW u l-munizzjon foqfsa usa’ ta’ sforzi ghall-paci u s-sigurta biex tigi evitata b'mod aktar
effettiv il-vjolenza bl-armi u jigu promossi l-paci u l-izvilupp.

3. Deskrizzjoni dettaljata tal-progett tinsab fl-Anness ta’ din id-Decizjoni.

Artikolu 2

1. Ir-Rapprezentant Gholi tal-Unjoni ghall-Affarijiet Barranin u 1-Politika ta’ Sigurta (‘RGh”) ghandu jkun responsabbli
ghall-implimentazzjoni ta’ din id-Decizjoni.

2. L-implementazzjoni teknika tal-progetti msemmija fl-Artikolu 1 ghandha titwettaq mill-Uffic¢ju tan-NU
ghall-Affarijiet ta’ Dizarm (UNODA).

3. L-UNODA ghandu jwettaq il-kompiti tieghu taht ir-responsabbilta tar-RGh. Ghal dak il-ghan, ir-RGh ghandu jidhol
fl-arrangamenti mehtiega mal-UNODA.

Artikolu 3

1. L-ammont ta’ referenza finanzjarja ghall-implimentazzjoni tal-progett iffinanzjat mill-Unjoni ghandu jkun ta’
EUR 4399 030,86.

2. In-nefqa ffinanzjata mill-ammont ta’ referenza stabbilit fil-paragrafu 1 ghandha tkun amministrata fkonformita
mal-proceduri u r-regoli applikabbli ghall-bagit generali tal-Unjoni.

3. I-Kummissjoni ghandha tissorvelja l-gestjoni xierqa tan-nefqa msemmija fil-paragrafu 1. Ghal dak il-ghan, ghandha
tikkonkludi I-ftehim ta’ finanzjament necessarju mal-UNODA. Il-ftehim ta’ finanzjament ghandu jistipula li -lUNODA trid
tizgura l-vizibbilta tal-kontribuzzjoni tal-Unjoni, adatta ghad-daqs taghha.

4. I-Kummissjoni ghandha taghmel hilitha biex tikkonkludi I-ftehim ta’ finanzjament imsemmi fil-paragrafu 3 malajr
kemm jista’ jkun wara d-dhul fis-sehh ta’ din id-Decizjoni. Ghandha tinforma lill-Kunsill bi kwalunkwe diffikulta fdak
il-process u bid-data tal-konkluzjoni tal-ftehim ta’ finanzjament.

Artikolu 4

1. Ir-RGh ghandu jirrapporta lill-Kunsill dwar l-implimentazzjoni ta’ din id-Decizjoni abbazi ta’ rapporti narrattivi
regolari mhejjija milllUNODA. Dawk ir-rapporti ghandhom jiffurmaw il-bazi ghall-evalwazzjoni li ghandha ssir
mill-Kunsill.

2. I-Kummissjoni ghandha tirrapporta dwar l-aspetti finanzjarji tal-progett imsemmi fl-Artikolu 1.

Artikolu 5
1. Din id-De¢izjoni ghandha tidhol fis-sehh fid-data tal-adozzjoni taghha.

2. Din id-Decizjoni ghandha tiskadi 36 xahar wara d-data tal-konkluzjoni tal-ftehim ta’ finanzjament imsemmi fl-
Artikolu 3(3). Madankollu, ghandha tiskadi 6 xhur wara d-data tad-dhul fis-sehh taghha jekk ma jkun gie konkluz l-ebda
ftehim ta’ finanzjament fdak il-perijodu.

Maghmul fi Brussell, il-15 ta’ Dicembru 2025.

Ghall-Kunsill
Il-President
K. KALLAS

ANNESS

Dokument ta’ progett

ghal Decizjoni tal-Kunsill (PESK) b’appogg ghall-Programm ta’ Azzjoni tan-Nazzjonijiet Uniti dwar
I-Armi Hfief u ta’ Kalibru Zghir fl-aspetti kollha tieghu u 1-Qafas Globali dwar il-Munizzjon

I. INFORMAZZJONI GENERALI

L-armi hfief u ta’ kalibru zghir (SALW) u l-munizzjon taghhom huma l-kawza ewlenija tal-imwiet vjolenti, fkuntesti ta’
kunflitt u fdawk li mhumiex. Fil-fatt, kull zewg minuti, madwar id-dinja tintilef hajja minhabba munizzjon sparat minn
armi zghar.

Kemm id-domanda kif ukoll il-provvista tas-SALW u l-munizzjon konvenzjonali qed jintensifikaw bhala rizultat
tat-tensjonijiet geopolitici, l-instabbiltajiet regjonali u t-tifgigh dejjem aktar spiss ta’ kunflitti armati. Il-kunflitti tal-passat
u l-incertezza politika wrew li anke l-armi u l-munizzjon akkwistati legalment huma friskju li jigu ddevjati lejn utenti mhux
awtorizzati, u dan jipperpetwa l-instabbilta ferm lil hinn mill-punti ta’ origini taghhom. Fkuntesti fragli, id-disponibbilta
mifruxa tas-SALW u l-munizzjon tkattar il-vjolenza armata li ghaddejja u l-kriminalita organizzata u tfixkel l-izvilupp
sostenibbli.

Il-problema multidimensjonali tas-SALW illeciti u l-munizzjon konvenzjonali tehtieg sforz kongunt fil-livell internazzjonali,
regjonali, sottoregjonali, nazzjonali u dak lokali biex il-prezz devastanti taghhom ma jithallasx fhajjiet umani. Il-passi
krugjali ghall-prevenzjoni tad-devjazzjoni u ghall-qerda tal-kummer¢ illecitu tas-SALW rikonoxxuti mill-Istrategija tal-UE
“Nizguraw 1-Armi, Nipprotegu li¢-Cittadini” u -Konkluzjonijiet tal-Kunsill tal-UE tal-14 ta’ April 2025 dwar il-Kontroll
tal-Esportazzjoni tal-Armi jinkludu: it-tishih tal-impenji multilaterali, bhall-Programm ta’ Azzjoni ghall-Prevenzjoni, il-
Glieda kontra u 1-Qerda tal-Kummer¢ Ille¢itu tal-Armi Hfief u ta’ Kalibru Zghir fl-Aspetti Kollha Tieghu (PtA tan-NU),
I-Istrument Internazzjonali tat-Traé¢¢ar (ITI) u 1-Qafas Globali il-gdid ghall-Gestjoni tal-Munizzjon Konvenzjonali Tul il-Hajja
(GFA), u t-tishih tal-implimentazzjoni teknika permezz ta’ mizuri bhall-gestjoni tal-hazniet (inkluz permezz ta” appogg
ghat-tishih tal-kapacitajiet ta’ stati terzi), iz-zamma tar-rekords, il-kontrolli tat-trasferiment u t-traccar.

Barra minn hekk, u kif rikonoxxut fil-Patt ghall-Futur adottat mill-Istati Membri tan-NU fI-2024, jistghu jigu sfruttati
ghodod prattici ghall-kontroll tas-SALW u l-munizzjon ghall-prevenzjoni tal-vjolenza bl-armi u tal-kunflitti armati.
L-integrazzjoni ta’ dawn il-prattiki fl-Istrategiji Nazzjonali ta’ Prevenzjoni, fl-isforzi ghall-konsolidazzjoni tal-paci
u fil-pjanijiet ta’ zvilupp sostenibbli ser tibni r-reziljenza fl-Istati u l-komunitajiet, u tiggieled id-domanda ghal dawn
l-armi u l-munizzjon.

Opportunita ghall-progress

Fambjent multilaterali difficli ghall-avvanz tal-impenji u l-kooperazzjoni dinjija dwar id-dizarm u l-kontroll tal-armi,
il-kooperazzjoni multilaterali dwar l-armi hfief u ta’ kalibru zghir u I-munizzjon konvenzjonali tispikka bhala qasam li qed
jaghmel progress. Perezempju, f1-2023, permezz tal-adozzjoni tal-GFA, 1-Assemblea Generali tan-NU ziedet mal-impenji
internazzjonali taghha dwar id-dizarm l-ewwel strument iddedikat biex jigu indirizzati r-riskji ghas-sikurezza u s-sigurta tul
ic-ciklu tal-hajja tal-munizzjon, bl-ghan li jigu evitati d-devjazzjoni u t-traffikar illecitu u biex jittaffew il-konsegwenzi ta’
spluzjonijiet mhux ippjanati.

Fl-2024, I-Istati fir-Raba’ Konferenza ta’ Riezami dwar il-Programm ta’ Azzjoni (PtA) tan-NU u l-Istrument Internazzjonali
tat-Traccar (ITI) adottaw b’kunsens dokument ta’ ezitu li jhares 'il quddiem. L-Istati gablu b’'mod kollettiv dwar modi kif jigu
miggielda ulterjorment is-SALW ille¢iti, inkluz permezz tal-istabbiliment ta’ Grupp ta’ Esperti Teknici Miftuh (OETEG) gdid
immexxi mill-Istat biex jigu indirizzati l-izviluppi fil-manifattura, it-teknologija u t-tfassil tas-SALW, dwar it-titjib
tal-kontroll tas-SALW reattiv ghal kwistjonijiet ta’ generu u dwar it-titjib tal-partecipazzjoni taz-zghazagh fil-processi ta’
kontroll tas-SALW.

L-Istati ghandhom opportunitajiet fit-tliet snin li gejjin biex ikomplu jmexxu l-impenji kollettivi u jaccelleraw
l-implimentazzjoni ta’ dawn l-oqfsa krucjali fil-livelli kollha u fkonformita mad-direzzjonijiet strategici tal-UE. L-ewwel
laqgha tal-Istati skont il-GFA ser issir f1-2027, filwaqt li I-PtA tan-NU ser jorganizza zewg lagghat biennali tal-Istati f1-2026
u 1-2028, inkluz l-ewwel laggha tal-OETEG. Is-success ta’ dawn il-laqghat kollha jiddependi fuq (i) hidma preparatorja
b’sahhitha, b’laqghat regjonali li jservu bhala l-elementi kostitwenti essenzjali ghal azzjoni nnegozjata, u (i) l-izgurar ta’
partecipazzjoni inkluziva u effettiva minn Stati u organizzazzjonijiet differenti.

Ir-rikonoxximent tal-kisbiet u l-impatt ta’ progetti precedenti

Permezz tal-appogg recenti tal-UE, inkluz id-Decizjoni tal-Kunsill tal-UE (PESK) 2022/1965, l-Uffic¢ju tan-NU
ghall-Affarijiet ta’ Dizarm (UNODA), i¢c-centri regjonali tieghu u s-shab ta’ implimentazzjoni stabbilew appogg fdiversi
livelli lill-Istati. Bis-sahha tal-pozizzjoni unika tan-NU bhala organizzazzjoni li tlaqga’ kif ukoll ir-rwol taghha bhala
s-Segretarjat tal-processi intergovernattivi rilevanti, flimkien mal-prezenza taghha fl-Afrika, I-Asja u 1-Pacifiku u l-Amerka
Latina u |-Karibew, -UNODA u s-shab ta’ implimentazzjoni tieghu setghu jassistu lill-Istati biex isahhu l-ogfsa globali
filwaqt 1i sarrfuhom ukoll fimplimentazzjoni teknika.

Perezempiju, il-progett iffacilita l-izvilupp tal-politika globali fil-kuntest tal-PtA permezz tal-hidma preparatorja estensiva
tal-Konferenza ta’ Riezami bhas-serje ta’ seminars tal-esperti u l-laqghat preparatorji regjonali li zguraw l-identifikazzjoni
u l-allinjament tal-prijoritajiet nazzjonali u regjonali. Dawn il-konverzazzjonijiet avvanzati wasslu ghal negozjati aktar
effettivi u bla xkiel fil-Konferenza, li fl-ahhar ipproducew dokument ta’ ezitu ta’ kunsens.

Fil-livell regjonali u dak nazzjonali, il-progett iffacilita I-kooperazzjoni regjonali inkluz l-izvilupp ta’ Pjan Direzzjonali tal-
Amerka Centrali u tar-Repubblika Dominicana ghall-Prevenzjoni tat-Traffikar Illecitu u I-Proliferazzjoni tal-Armi tan-Nar, il-
Munizzjon u l-Isplussivi, u espanda b’'mod sinifikanti l-kapacitajiet nazzjonali marbuta mal-kontroll tas-SALW. Il-progett ta
tahrig specjalizzat fil-glieda kontra t-traffikar illecitu tal-armi fEl Salvador, il-Gwatemala, il-Kolombja, u t-tishih
tal-kapacitajiet lill-punti ta’ kuntatt nazzjonali fl-Asja u 1-Pacifiku li rrizulta fl-akbar ghadd ta’ rapporti nazzjonali dwar
il-Programm ta’ Azzjoni li gew ipprezentati fghaxar snin. Fis-Sri Lanka, inbnew facilitajiet ghall-armerija biex tissahhah
is-sigurta tal-hazniet, u l-uffi¢jali rcevew tahrig dwar il-gestjoni tal-armi. FPapua New Guinea, fejn is-SALW illeciti komplew
ikunu ta’ sfida u jirrapprezentaw sfidi tul il-perjodu tal-progett, -[UNODA pprovda valutazzjonijiet tar-riskju teknici
u l-izvilupp ta’ Pjan ta’ Azzjoni Nazzjonali dwar is-SALW. Fil-Gambja u 1-Burundi, il-progett appogga l-istabbiliment ta’
Pjanijiet ta’ Azzjoni Nazzjonali dwar is-SALW, u fil-Burundi gew imsewwija magni tal-immarkar difettuzi filwaqt li
fir-Repubblika Demokratika tal-Kongo, inghatat assistenza mmirata ghat-traccar ta’ SALW illeciti. Barra minn hekk,
l-ghodda ta” awtovalutazzjoni, il-Kompendju ta’ Moduli dwar l-Implimentazzjoni tal-Kontroll tal-Armi ta’ Kalibru Zghir
(MOSAIC) (), tnieda biex l-awtoritajiet nazzjonali jkunu jistghu jirriezaminaw u jtejbu s-sistemi tas-SALW fogsma
bhall-immarkar, it-traccar u l-gestjoni tal-hazniet.

L-integrazzjoni tal-perspettiva tal-generi fil-kontroll tas-SALW issahhet ukoll fil-progett permezz ta’ koordinazzjoni
regjonali, seminars, u tahrig nazzjonali. Dawn l-isforzi rrizultaw fl-integrazzjoni ta’ kunsiderazzjonijiet dwar il-generu
fil-pjanijiet ta’ azzjoni nazzjonali, u fl-iskambju istituzzjonali bejn il-prattikanti fil-qasam tal-ugwaljanza bejn il-generi
u l-qasam tas-SALW. Filwaqt li l-appogg finanzjarju globali ghall-organizzazzjonijiet tas-so¢jeta ¢ivili nagas matul il-perjodu
tal-progett, il-progett irnexxielu jsostni u jespandi involviment importanti bbazat fil-komunita permezz ta’ kampanji ta’
promozzjoni mmirati, inizjattivi fil-livell lokali, u l-partecipazzjoni tal-organizzazzjonijiet tas-so¢jeta civili flaqghat
multilaterali.

Progett imfassal fuq approcci ppruvati li fl-istess hin jindirizza x-xejriet emergenti

Il-kisbiet, is-shubijiet u l-momentum mibnija taht il-progett precedenti ser iservu biex jirfdu I-fazi li jmiss peress li
l-komponenti strutturali u strategici ewlenin ser jibqghu. L-integrazzjoni tal-perspettiva tal-generi tibga’ principju ewlieni,
u s-shubijiet mas-socjeta ¢ivili u organizzazzjonijiet specjalizzati, bhan-Network Internazzjonali ghal Azzjoni dwar I-Armi
Hfief (IANSA) u l-Istitut tan-Nazzjonijiet Uniti ghar-Ricerka dwar id-Dizarm (UNIDIR) inzammu. Il-progett jippreserva
wkoll il-komplementarjeta tieghu ma’ progett iehor iffinanzjat mill-UE, b'enfasi addizzjonali fuq sinergiji ghall-impli-
mentazzjoni teknika ma’ inizjattivi li jinkludu dawk implimentati mill-UNDP-SEESAC, l-OAS, 1-LAS, I-OSKE,
il-GICHD-AMAT, is-CAR, u I-SAS kif ukoll mal-isforzi relatati mat-Trattat dwar il-Kummer¢ tal-Armi mmexxija mill-BAFA
u Expertise France u mal-EMPACT.

II-fazi I-gdida tal-progett tintroduci wkoll elementi godda. B'mod partikolari billi I-kopertura tematika titwessa’ biex tinkludi
kemm il-GFA kif ukoll il-Patt ghall-Futur. Din il-fazi taghmel enfasi akbar fuq l-izviluppi teknologici fil-qasam tas-SALW,
filwaqt li tirrikonoxxi l-impatt taghhom li qed jevolvi kemm permezz tal-isfidi kif ukoll tal-opportunitajiet ghall-kontroll
tal-armi. Barra minn hekk, il-progett isahhah l-integrazzjoni tal-kontroll tas-SALW u tal-munizzjon fl-isforzi usa’ ta’
prevenzjoni u ta’ konsolidazzjoni tal-paci, filwaqt li jallinja ma’ approcci komprensivi ghall-paci u l-izvilupp sostenibbli.
Fl-ahhar nett, l-ambitu geografiku tal-progett twessa’ biex ikopri wkoll il-Lvant Nofsani u l-Afrika ta’ Fuq, flimkien
mal-Afrika, I-Asja u I-Pacifiku u I-Amerka Latina u -Karibew koperti taht il-progett precedenti.

() L-Ghodda ta’ Valutazzjoni hija ghodda ta’ software biex tappogga l-valutazzjoni bbazata fuq kriterji ta’ prattika tajba fogsma
bhall-gestjoni tal-hazniet, l-immarkar u t-tra¢car tas-SALW u giet zviluppata skont id-Decizjoni tal-Kunsill tal-UE (PESK) 2022/1965.

ELL http://data.europa.eu/eli/dec/2025/2565/0j 5/13

II. OBJETTIVI, EZITI U ATTIVITAJIET TAL-PROGETT

Fuq kollox, permezz tat-tishih tal-oqfsa internazzjonali rilevanti, il-progett ghandu l-objettiv ewlieni li jnaqqas
il-prevalenza ta’ armi u munizzjon ille¢iti u li I-prezz devastanti taghhom ma jithallasx fhajjiet umani . Ser jilhaq
l-objettiv billi jsahhah l-ogfsa ta’ politika globali u jsarrathom fazzjoni permezz tal-appogg ghall-processi multilaterali,
il-kooperazzjoni regjonali u l-appog¢ nazzjonali mmirat, biex b’hekk jikkontribwixxi ghall-glieda kontra s-SALW
u l-munizzjon illeciti, filwaqt li jghin fil-prevenzjoni tal-vjolenza u l-kunflitt bl-armi. Il-progett huwa mfassal biex jibni
r-reziljenza tal-Istati u tal-organizzazzjonijiet tas-so¢jeta civili biex jipprevjeni t-traffikar illecitu ta’ armi u munizzjon
minhabba d-devjazzjoni u jsahhah il-gestjoni tal-armi u l-munizzjon madwar id-dinja.

Dan l-objettiv ser jinkiseb permezz ta’ approcci downstream u upstream fil-livell lokali, nazzjonali, sottoregjonali, regjonali
u dak dinji, fuq tliet pilastri biex jintlahqu s-subobjettivi li gejjin:

(1) It-tishih tal-eziti ta’ politika li jharsu 'l quddiem u orjentati lejn l-azzjoni fil-gafas tal-PtA tan-NU, il-GFA u L-ITI

(2) L-appogg ghall-implimentazzjoni kkoordinata u msahha tal-istrumenti internazzjonali fil-livelli nazzjonali, sottoregjo-
nali u regjonali

(3) L-isfruttament tal-kontroll tas-SALW u l-munizzjon foqfsa usa’ ta’ sforzi ghall-paci u s-sigurta biex tigi evitata b'mod
aktar effettiv il-vjolenza bl-armi u jigu promossi l-paci u l-izvilupp.

L-eziti trazversali mistennija jinkludu:

— Aktar koordinazzjoni mal-organizzazzjonijiet rilevanti, inkluz permezz ta’ progetti ohra ffinanzjati mill-UE.

— Impenn imsahhah tas-so¢jeta ¢ivili fil-livelli kollha.

— L-inkluzjoni ta’ perspettiva tal-generu fl-attivitajiet kollha tal-progett.

Objettiv 1: It-tishih tal-eZiti ta’ politika li jharsu 'l quddiem u orjentati lejn l-azzjoni fil-qafas tal-PtA tan-NU,
il-GFA u HITL

1.2 Eziti

— L-Istati Membri huma infurmati tajjeb dwar l-objettivi u l-mizuri tal-GFA, filwaqt li jappoggaw partecipazzjoni
u prezentazzjoni aktar ippreparati fir-rigward tal-harsiet generali inizjali volontarji qabel I-Ewwel Laqgha tal-Istati dwar
il-GFA.

— L-Istati Membri u l-partijiet ikkoncernati rilevanti ghandhom gharfien tekniku u kapacita msahha marbuta
mal-implimentazzjoni tal-PtA u I-ITI u l-izviluppi fil-manifattura, it-teknologija u d-disinn tas-SALW, u dan iwassal
ghal Laqghat Biennali tal-Istati aktar infurmati u d-deliberazzjonijiet tal-OETEG. Il-partecipazzjoni fil-processi
intergovernattivi dwar is-SALW u l-munizzjon hija inkluziva u rapprezentattiva tal-Istati affettwati u ta’ firxa wiesgha ta’
partijiet ikkoncernati.

1.3 Attivitajiet

1.3.1 Qafas Globali dwar il-Munizzjon: Laqghat Preparatorji Regjonali ghall-ewwel Laqgha tal-Istati

Qabel l-ewwel Laqgha tal-Istati dwar il-GFA {l-2027, qed issir sensiela ta’ laqghat preparatorji regjonali biex jipprovdu
pjattaforma ghall-Istati u l-organizzazzjonijiet regjonali biex jidentifikaw l-isfidi u l-prijoritajiet tal-gestjoni tal-munizzjon
volontarji f1-2026. Il-President ser jinghata rapport ta’ sintezi li jiddeskrivi l-punti ewlenin tad-diskussjonijiet tal-laqghat
ghall-uzu fid-deliberazzjonijiet. Kull laggha ser isservi wkoll biex ittejjeb l-gharfien dwar l-implimentazzjoni nazzjonali
prattika fil-kuntesti regjonali.

ELL http://data.curopa.eu/eli/dec/2025/2565/0j

Pajjizi mis-sottoregjuni Centru regjonali Post Indikattiv

Karibew UNLIREC Virtwali (zewg laqghat)

Amerka Latina

Nofsinhar tal-Asja UNRCPD Kathmandu, in-Nepal (laggha wahda)
Xlokk tal-Asja
Asja Centrali

Grigal tal-Asja

Pacifiku

Lvant Nofsani UNRCPD u UNREC Il-post ghad irid jigi deciz (laqgha

Afrika ta’ Fuq wahda)

Lvant tal-Afrika UNREC Il-postijiet ghad iridu jigu decizi (Zewg
laqghat)

Afrika t'Isfel
Afrika tal-Punent
Afrika Centrali

1.3.2 L-izvilupp ta’ rakkomandazzjonijiet orjentati lejn l-azzjoni b'appogg ghall-ewwel Laqgha tal-Istati dwar il-Qafas
Globali dwar il-Munizzjon f1-2027

Qed tigi organizzata sensiela ta’ diskussjonijiet virtwali ta’ esperti madwar mejda, u s-sejbiet u r-rakkomandazzjonijiet ta’
kull diskussjoni ser jigu tradotti u ppubblikati online ghall-kunsiderazzjoni mill-Istati gabel il-Laqgha tal-Istati. Dawn
ir-rapporti ser jigu pprezentati u diskussi wkoll fil-laqghat preparatorji regjonali u jistghu jservu bhala kontribut
ghad-deliberazzjonijiet tal-Istati dwar temi ta’ laqghat futuri ta’ esperti teknici governattivi.

1.3.3 Webinars ta’ esperti biex jigi ggenerat materjal sostantiv u tinbena l-kapacita regjonali dwar l-izviluppi fil-manifattura,
it-teknologija u d-disinn tas-SALW

L-OETEG dwar l-izviluppi fit-teknologiji, il-manifattura u d-disinn tas-SALW ser jiltaqa’ fil-gimgha tal-Laqghat Biennali
tal-Istati f1-2026 u 1-2028, bil-kompitu li jizviluppa rakkomandazzjonijiet magbula b’kunsens ghall-kunsiderazzjoni
mill-Istati fil-process politiku tal-PtA sal-2030. Biex iwiegbu ghall-htigijiet tal-Istati u tal-President fil-perjodu intersessjonali,
ser isiru webinars virtwali regjonali u dinjija ghall-esperti u d-diplomati¢i biex jiggeneraw l-gharfien, isahhu l-kapacitajiet
u jinfurmaw l-izvilupp tar-rakkomandazzjonijiet.

1.3.4 Sponsorizzazzjoni biex il-partecipanti ta’ Stati li qed jizviluppaw jew li huma affettwati serjament jattendu laqghat
intergovernattivi ewlenin dwar is-SALW u l-munizzjon

Hafna mill-pajjizi li qed jizviluppaw jew dawk affettwati serjament mis-SALW u l-munizzjon spiss ma jkunux jistghu
jattendu l-konferenzi bbazati fi New York. Programm ta’ sponsorizzazzjoni ghal pajjizi maghzula jippermetti
partecipazzjoni aktar diversa, u b’hekk jigu arrikkiti d-deliberazzjonijiet fil-Laqgha tal-Istati tal-GFA tal-2027 u laqghat
ohra taht il-PtA tan-NU kif mehtieg.

Il-partecipanti jigu identifikati mill-UNODA, inkluz i¢c-centri regjonali tieghu, abbazi ta’ kriterji stabbiliti biex tigi zgurata
partecipazzjoni diversa. L-isponsorizzazzjoni ser tinkludi komponent ta’ tishih tal-kapacitajiet biex jigi zviluppat gharfien
dwar il-kontenut sostantiv tad-diskussjonijiet kif ukoll biex jigu zviluppati hiliet ghall-partecipazzjoni fil-process politiku,
u komponent ta’ networking biex ilaqqa’ flimkien il-partecipanti. Meta rilevanti, l-isponsorizzazzjoni tqis il-kollaborazzjoni
mal-fellowships immexxija min-NU dwar is-SALW u l-munizzjon. L-isponsorizzazzjoni ser taghti prijorita lill-partecipaz-
zjoni ugwali, shiha u effettiva tan-nisa.

ELL http://data.europa.eu/eli/dec/2025/2565/0j

1.3.5 Partecipazzjoni msahha tas-so¢jeta civili fil-processi intergovernattivi globali

Qabel il-Laggha tal-Istati tal-GFA u l-Laqgha Biennali tal-Istati dwar il-PtA inkluz I-OETEG, I-IANSA ser jipproduci materjali
inkluz gwida ghall-koordinazzjoni tal-prijoritajiet u l-istrategiji ghall-involviment tas-socjeta civili. Barra minn hekk, ser isir
programm ta’ sponsorizzazzjoni ghas-so¢jeta ¢ivili, inkluz rapprezentanti taz-zghazagh, biex jattendu l-laqghat.

1.4 Rizultati

i. Massimu ta’ sitt (6) laqghat preparatorji regjonali organizzati ghall-GFA.

ii. Massimu ta’ erba’ (4) diskussjonijiet virtwali ta’ esperti madwar mejda dwar il-munizzjon gabel il-Laqgha tal-Istati dwar
il-GFA tal-2027.

iii. Massimu ta’ tmien (8) webinars virtwali dinjija u regjonali ghall-esperti fil-perjodu intersessjonali tal-OETEG.

iv. Sponsorizzazzjoni ta’ mhux aktar minn hmistax-il (15) partecipant minn Stati li qed jizviluppaw jew li huma affettwati
serjament biex jattendu konferenzi politici.

v. Programm ta’ sponsorizzazzjoni u gwida ghall-organizzazzjonijiet tas-so¢jeta civili biex isahhu r-rapprezentanza
u l-kontribut sostantiv ghall-processi tal-PtA u tal-GFA.

Objettiv 2: L-appogg ghall-implimentazzjoni kkoordinata u msahha tal-istrumenti internazzjonali fil-livelli
nazzjonali, sottoregjonali u regjonali

2.2 Eziti

— Implimentazzjoni msahha tal-PtA tan-NU, I-ITI u -GFA permezz ta’ assistenza nazzjonali lill-Istati u l-izvilupp ta’
ghodod imsahha.

— Koordinazzjoni regjonali msahha biex jitnaqqsu s-SALW u l-munizzjon illeciti.
2.3 Attivitajiet

2.3.1 Titjib tal-MOSAIC u tishih tal-Ghodda ta’ Valutazzjoni tal-MOSAIC

Is-sensibilizzazzjoni u l-utilita tal-Ghodda ta’ Valutazzjoni MOSAIC huma msahha permezz tal-implimentazzjoni u t-tahrig
ta’ diversi partijiet ikkoncernati kif ukoll l-izvilupp ta’ kriterji ta’ valutazzjoni addizzjonali u karatteristici godda
ghall-komponent tas-software. Abbazi tal-feedback mill-utenti, ir-repozitorju tal-kriterji ta’ valutazzjoni tal-Ghodda ta’
Valutazzjoni MOSAIC ser jigi estiz biex ikopri moduli MOSAIC addizzjonali, u b’hekk jippermetti valutazzjonijiet dwar
ogsma rilevanti ohra tal-kontroll tas-SALW. Dawn l-attivitajiet ser jigu implimentati fkollaborazzjoni mal-UNIDIR u l-Istati
Membri.

2.3.2 Appogg lill-Istati biex isahhu l-isforzi ta’ implimentazzjoni u I-kooperazzjoni tal-PtA tan-NU/ITI u -Qafas Globali dwar
il-Munizzjon

Fl-Asja-Pacifiku implimentat mill-UNRCPD

— Appog¢ ghad-Dikjarazzjoni tal-ASEAN dwar il-Glieda Kontra I-Facilitazzjoni tal-Kuntrabandu tal-Armi: Biex titnaqqas
il-proliferazzjoni ille¢ita ta’ armi u munizzjon fl-Istati tal-ASEAN, ser issir sensiela ta’ seminars, workshops u sessjonijiet
ta’ hidma sottoregjonali, inkluz laqghat tematici, skambji bejn il-pari u Zzjarat biex l-impenji politi¢i tad-Dikjarazzjoni
tal-ASEAN jissarrfu fobjettivi, miri u indikaturi azzjonabbli, filwaqt li jigu appoggati wkoll mekkanizmi regjonali
rilevanti ohra. L-UNRCPD ser jipprovdi gwida matul il-process kollu, filwaqt li jahdem flimkien mal-partijiet
ikkoncernati regjonali rilevanti, inkluz l-organizzazzjonijiet tas-socjeta ¢ivili u korpi regjonali bhall-ASEAN. L-inizjattiva
ser tallinja mal-Laqgha tal-Uffi¢jali Gholja tal-ASEAN dwar il-Kriminalita Tranznazzjonali u fora regjonali rilevanti ohra
biex jigu zgurati s-sinergija u l-integrazzjoni mal-mekkanizmi ezistenti. L-inizjattiva ser tinvolvi shab ta’
implimentazzjoni u donaturi addizzjonali biex jappoggaw il-process, biex b’hekk jigu zgurati l-koordinazzjoni
u l-appogg sostenibbli sikur ghall-implimentazzjoni tad-Dikjarazzjoni tal-ASEAN. Barra minn hekk, l-attivitajiet ser
jippromwovu sinergiji ma’ ogfsa ewlenin ohra, bhall-Pjan ta’ Azzjoni Regjonali tal-ASEAN dwar in-Nisa, il-Paci
u s-Sigurta, biex bhekk jigu allinjati l-impenji politici regjonali ma’ agendi usa’ ta’ paci u sigurta.

ELL http://data.curopa.eu/eli/dec/2025/2565/0j

— It-tishih tar-rwol tal-Punti ta’ Kuntatt Nazzjonali (NPCs) u I-mekkanizmi ta’ koordinazzjoni fil-qafas tal-PtA tan-NU u I-GFA:
Filwaqt li tibni fuq il-hidma precedenti tal-UNRCPD ghall-istabbiliment ta’ mekkanizmi ta’ kooperazzjoni regjonali,
bhall-komunita tal-NPCs tal-PtA ghall-Asja-Pacifiku u [-Mekkanizmu ta’ Kooperazzjoni Regjonali dwar l-Armi
Konvenzjonali mniedi f1-2023, din l-inizjattiva ghandha l-ghan li tiftah il-komunita tal-NPC tal-PtA biex tinkludi uffi¢jali
tal-gvern li jahdmu fuq il-GFA.

— Valutazzjonijiet u assistenza fil-pajjiz fmhux aktar minn tliet pajjizi: Ser tinghata assistenza ddedikata fil-livell nazzjonali biex
jigu appoggati l-oqfsa regolatorji, it-tfassil u I-gestjoni tas-sistemi ta’ kontroll tas-SALW u l-munizzjon, u appogg
operazzjonali kif mitlub. Dan l-appogg jista’ jinkludi tahrig, sessjonijiet ta’ hidma, lagghat, gbir ta’ data, assistenza
teknika ufjew attivitajiet ta’ ricerka, u ser jizgura li l-attivitajiet kollha jkunu reattivi ghal kwistjonijiet ta’ generu
u inkluzivi. L-inizjattiva ser tghin sa tliet stati benefi¢jarji, inkluz pajjiz wiehed tal-Lvant Nofsani, fkoordinazzjoni ma’
atturi rilevanti ohra, u ser isservi bhala katalist biex tikkumplementa flussi ohra ta’ finanzjament, inkluz SALIENT,
UNSCAR, u I-Fond Fidu¢jarju Volontarju tat-Trattat dwar il-Kummer¢ tal-Armi, biex tssahhah il-kapacita regjonali
u ttejjeb il-koordinazzjoni fil-kontroll tas-SALW u l-gestjoni tal-munizzjon.

Fl-Afrika implimentati mill-UNREC

— Erba’ attivitajiet ta’ assistenza fil-pajjiz, fosthom zewg valutazzjonijiet: Filwaqt li jibni fuq il-missjonijiet ta’ valutazzjoni
u l-assistenza fil-pajjiz ghall-izvilupp ta’ Pjanijiet ta’ Azzjoni Nazzjonali (NAP) dwar is-SALW fil-Burundi u fil-Gambja,
-UNREC ser isostni l-appogg tieghu lil dawn iz-zewg pajjizi fl-implimentazzjoni tal-NAPs taghhom. Barra minn hekk,
ic-centru ser jestendi l-appogg ghal zewg Stati maghzula addizzjonali fit-tishih tal-kapacitajiet nazzjonali taghhom ta’
kontroll tas-SALW ufjew ta’ gestjoni tal-munizzjon. ll-pajjizi maghzula jistghu jircievu ghajnuna bl-uzu tal-Ghodda ta’
Valutazzjoni MOSAIC u jinghataw appogg tekniku u konsolidazzjoni tal-kapacita mmirat biex tissahhah
l-implimentazzjoni tal-ogfsa globali abbazi tal-valutazzjoni tal-htigijiet taghhom. Bhala parti mill-offerta ta’ ghajnuna,
I-UNREC qed jespandi lil hinn mill-kontroll tas-SALW biex ikopri wkoll il-gestjoni tal-munizzjon u l-appogg
ghall-implimentazzjoni tal-GFA, inkluz appogg ghar-rappurtar u l-prezentazzjoni ta’ harsiet generali inizjali.
L-assistenza ser tippromwovi l-uzu ta’ ghodod ta’ valutazzjoni ezistenti dwar il-munizzjon.

— It-trawwim ta’ komunita kontinentali ta’ prattikanti ghall-kontroll tas-SALW u I-munizzjon: Filwaqt li tibni fuq l-involviment
tal-UNREC ma’ firxa wiesgha ta’ esperti dwar is-SALW u l-munizzjon fil-kontinent Afrikan, l-inizjattiva ser tinkludi
sensiela ta’ sessjonijiet online ghall-awtoritajiet nazzjonali, esperti teknici, organizzazzjonijiet tas-socjeta ¢ivili, id-dinja
akkademika, istituzzjonijiet kontinentali u regjonali, u entitajiet rilevanti tan-NU. It-trawwim tal-komunita kontinentali
ta’ prattikanti dwar is-SALW u l-munizzjon ser johloq pjattaforma ta’ riflessjonijiet/impenji biex i) tinghata spinta
lill-implimentazzjoni ta’ strumenti internazzjonali, kontinentali, regjonali u nazzjonali dwar il-gestjoni illecita tas-SALW
u l-munizzjon; ii) jinqasmu t-taghlimiet mehuda u l-ahjar prattiki ghall-implimentazzjoni effettiva tal-inizjattivi
ghall-kontroll tal-armi; u iii) jinghataw rakkomandazzjonijiet ewlenin orjentati lejn il-politika u l-azzjoni biex tigi
miggielda I-proliferazzjoni rapida tas-SALW u l-munizzjon. Perezempiju, jistghu jigu diskussi temi ewlenin inkluz
l-impatt ta’ teknologiji emergenti fuq is-SALW u l-edukazzjoni dwar id-dizarm li tinvolvi z-zghazagh.

Fl-Amerka Latina u I-Karibew implimentati mill-UNLIREC

— Appogg ghall-izvilupp ta’ Pjan Direzzjonali Andin: L-izvilupp ta’ Pjan Direzzjonali ghall-Istati Andini (il-Bolivja,
il-Kolombja, 1-Ekwador u I-Perti) bil-hsieb li jappogga l-operazzjonalizzazzjoni tal-Pjan ta’ Azzjoni ta’ Rizoluzzjoni
tad-Decizjoni 922 dwar is-Sigurta (Plan de Accion Resolutivo de la Decision 922 en materia de Seguridad), adottat
fJannar 2024 mill-Komunita Andina. II-Pjan jinkludi, fost prijoritajiet ohra, kooperazzjoni msahha ghall-glieda kontra
t-traffikar tal-armi. L-attivitajiet ser ikunu maghmula minn seminars subregjonali, workshops, u sessjonijiet ta’ hidma
teknici (inkluz lagghat ta’ abbozzar u tematici). L-izvilupp tal-pjan direzzjonali ser isir bkollaborazzjoni
mad-Dipartiment tas-Sigurta Pubblika tal-Organizzazzjoni tal-Istati Amerikani (OAS) u s-Segretarjat tal-Komunita
Andina (Communidad Andina, CAN), li jikkomplementaw l-azzjonijiet skont id-Decizjoni tal-Kunsill tal-UE (PESK)
adottata fis-16 ta’ Lulju 2025.

— It-tishih tal-prattiki tal-immarkar tal-munizzjon fl-Amerka Latina u [-Karibew b’appogg ghall-implimentazzjoni tal-Qafas Globali
dwar il-Munizzjon. L-immarkar tal-munizzjon fl-Amerka Latina u |-Karibew jissahhah permezz tal-izvilupp ta’
pubblikazzjoni regjonali ta’ prattiki tajbin, materjal ta’ tahrig aggornati, u hidma mal-awtoritajiet nazzjonali biex
jissahhu l-prattiki tal-immarkar inkluz permezz ta’ korsijiet tal-immarkar moghtija f'pajjizi maghzula. Il-kapacitajiet
teknici tal-laboratorji ballisti¢i u forensi¢i huma msahha permezz ta’ tahrig spe¢jalizzat dwar l-irkupru tal-immarkar
tal-armi. Separatament, l-isforzi nazzjonali biex jigi miggieled u intercettat it-traffikar illecitu ta’ armi u munizzjon
jistghu jigu appoggati permezz ta’ korsijiet immirati ghat-tishih tal-kapacitajiet.

ELL: http://data.europa.eu/eli/dec/2025/2565/0j 9/13

2.3.3  Ktejjeb u assistenza mmirata ghas-socjeta civili u I-parlamentari fmhux aktar minn tliet (3) pajjizi dwar appogg effettiv
lill-awtoritajiet nazzjonali biex jimplimentaw il-PtA/ITI tan-NU u [-GFA: Minhabba I-gharfien espert ferm zviluppat ta’ xi
organizzazzjonijiet nazzjonali tas-soc¢jeta civili fi kwistjonijiet relatati mal-PtA tan-NU, I-ITI u I-GFA, jitwettaq sett ta’
assistenza lil organizzazzjonijiet pilota u parlamentari fmhux aktar minn tliet pajjizi. L-assistenza tinkludi ktejjeb li ghandu
l-ghan li jappogga l-universalizzazzjoni tal-GFA mill-angolu ewlieni ta’ “x’tista” taghmel is-so¢jeta ¢ivili?” inkluz kif jintuzaw
materjal u ghodod prodotti minn progetti ohra ta’ de¢izjoni tal-UE u I-Kunsill mill-UNODA u organizzazzjonijiet shab ohra
kif ukoll kif jigi appoggat ir-rappurtar nazzjonali jew l-istabbiliment ta’ miri. L-ghajnuna ser tkun kontribuzzjoni konkreta
ghall-Objettiv 15 tal-GFA.

2.4 Rizultati

i. L-Ghodda ta’ Valutazzjoni MOSAIC hija aggornata b'karatteristici u kriterji addizzjonali facli ghall-utent, abbazi

tar-reazzjonijiet tal-utenti.

ii. Tahrig dwar [-Ghodda ta’ Valutazzjoni MOSAIC u l-uzu taghha minn diversi partijiet ikkoncernati (inkluz dawk marbuta
mal-Attivita 2.3.3 skont kemm fattibbli).

iii. Fl-Asja-Pacifiku:

a. Jigi zviluppat Pjan ta’ Azzjoni tad-Dikjarazzjoni tal-ASEAN dwar il-glieda kontra l-kuntrabandu tal-armi fix-Xlokk
tal-Asja.

b. Sessjonijiet ta’” mmappjar tal-assistenza u workshops ta’ tahrig virtwali ghall-NPCs.
c. L-izvilupp ta’ Sett ta’ Ghodod ghall-NPCs.
d. Valutazzjonijiet u assistenza fil-pajjiz fmhux aktar minn tliet pajjizi.
iv. Fl-Afrika:
a. Valutazzjonijiet MOSAIC fmhux aktar minn zewg (2) pajjizi.

b. Assistenza teknika fil-pajjiz fmhux aktar minn erba’ (4) Stati biex jimplimentaw il-PtA, I-ITI u I-GFA tan-NU
u jippromwovu l-ghodod ezistenti.

c. Il-komunita kontinentali ta’ prattikanti ghas-SALW u l-munizzjon torganizza sessjonijiet trimestrali, ghal total ta’
12-il avveniment online u ibridu.

v. Fl-Amerka Latina u 1-Karibew:

a. Pjan Direzzjonali ghall-Istati Andini ghall-Prevenzjoni tat-Traffikar Illecitu u l-Proliferazzjoni tal-Armi tan-Nar,
il-Munizzjon u l-Isplussivi huwa zviluppat, flimkien mal-Organizzazzjoni tal-Istati Amerikani u s-Segretarjat
tal-Komunita Andina, u adottat.

b. Jigi prodott dokument wiehed (1) dwar l-immarkar tal-munizzjon fl-Amerka Latina u 1-Karibew, li janalizza l-isfidi
regjonali, il-prattiki effettivi u l-izvilupp ta’ rakkomandazzjonijiet prattici.

c. Il-kors tal-immarkar tas-SALW tal-UNLIREC u materjal relatati jigu riveduti u estizi biex jinkludu kontenut
addizzjonali dwar l-immarkar tal-munizzjon.

d. Sa erba’ (4) korsijiet/workshops wic¢ imb wic¢ dwar l-immarkar tal-munizzjon jew tas-SALW ufjew dwar it-tishih
tal-isforzi ghall-glieda kontra t-traffikar illecitu tas-SALW u I-munizzjon ikkonsenjati fl-Amerka Latina u -Karibew.

e. Laboratorji ballistici u forensici fir-regjun jibbenefikaw mill-konsolidazzjoni tal-kapacita permezz ta’ kors prattiku
dwar l-irkupru tal-immarkar tal-armi.

f. Tl-konsolidazzjoni tal-kapacita ghal-laboratorji ballistici u forensi¢i permezz ta’ kors prattiku dwar l-irkupru
tal-immarkar tal-armi mwettaq fmill-ingas zewg (2) pajjizi fl-Amerka Latina ufjew fil-Karibew.

vi. Ktejjeb ghas-so¢jeta civili ufjew il-membri parlamentari, biex jappogga lill-gvernijiet fuq talba ghall-implimentazzjoni
tal-PtA tan-NU, I-ITI u I-GFA permezz ta’ ghodod ezistenti u ppilotat fmhux aktar minn tliet (3) pajjizi.

Objettiv 3: Li jigi sfruttat il-kontroll tas-SALW u l-munizzjon foqfsa usa’ ta’ sforzi ghall-paci u s-sigurta biex tigi
evitata b’'mod aktar effettiv il-vjolenza bl-armi u jigu promossi l-paci u l-izvilupp.

3.2 Eziti

— Tishih tal-isforzi kollettivi ghall-prevenzjoni tal-vjolenza bl-armi u s-sostenn tal-paci permezz tal-kontroll tas-SALW
u l-munizzjon.

— Kontribut ghall-implimentazzjoni tal-Patt ghall-Futur permezz tal-integrazzjoni tal-kontroll tas-SALW u l-gestjoni
tal-munizzjon fl-isforzi nazzjonali ghall-prevenzjoni, il-konsolidazzjoni tal-paci u l-izvilupp sostenibbli.

— Tishih ta’ sforzi ta’ kontroll tas-SALW sensittiv ghal kwistjonijiet ta’ generu.

— Tishih tal-kooperazzjoni mal-organizzazzjonijiet tas-socjeta ¢ivili u z-zghazagh biex titnaqqas id-domanda ghal SALW
u munizzjon ille¢iti u jigu implimentati I-PtA, I-ITI u I-GFA.

3.3 Attivitajiet

3.3.1 Zvilupp ta’ “pakkett ta’ appogg” ghall-integrazzjoni tal-kontroll tas-SALW u l-gestjoni tal-munizzjon fl-isforzi
ghall-prevenzjoni u l-konsolidazzjoni tal-paci

Ser jigi zviluppat pakkett ta’ appogg ghall-Istati biex jintegraw il-kontroll tas-SALW u I-gestjoni tal-munizzjon fl-istrategiji
nazzjonali ta’ prevenzjoni, l-attivitajiet ta’ konsolidazzjoni tal-paci u pjanijiet ghall-izvilupp. ll-pakkett ser jinkludi firxa ta’
prodotti bhall-immappjar ta’ inizjattivi u atturi ezistenti ta’ prevenzjoni u SALW/munizzjon; nota ta’ gwida dwar prattiki
tajbin ghat-tishih tar-rabtiet bejn dawn l-ogsma; l-izvilupp ta’ ezempji personalizzabbli ta’ miri nazzjonali ghall-uzu
tal-Istati; modulu gdid MOSAIC dwar il-prevenzjoni tal-vjolenza bl-armi (tradott fmill-inqas zewg lingwi); u kampanja
dinjija biex tqajjem kuxjenza u zzid il-komunikazzjoni. Dan il-materjal, flimkien ma’ rizorsi ezistenti rilevanti ohra, ser
jidher fuq sit web iddedikat dwar il-kontroll tas-SALW u l-gestjoni tal-munizzjon u z-zamma tal-paci li jista’ jservi bhala
centru ta’ rizorsi ghall-Istati fl-isforzi taghhom fdan ir-rigward.

3.3.2 Sett ta’ ghodod ghall-gbir tad-data dwar is-SALW u l-munizzjon

Qed jigi zviluppat sett ta’ ghodod ghall-Istati u organizzazzjonijiet rilevanti biex jipprovdi prattika tajba u gwida
ghall-indikaturi tad-data dizaggregata skont il-generu/sess, l-eta u d-dizabilita u l-elementi varjabbli marbutin mas-SALW
u l-munizzjon. Is-sett ta’ ghodod ser jaghti wkoll gwida dwar il-gbir etiku ta’ data u dwar il-privatezza, ser jipprovdi
referenzi ghall-hidma ezistenti fdan il-qasam, inkluz dik zviluppata skont it-Trattat dwar il-Kummer¢ tal-Armi, u jista’ jkun
fic-“centru tar-rizorsi”.

3.3.3 Zvilupp u tnedija ta’ Nota ta’ Gwida Operazzjonali Afrikana/UA dwar il-Generu, is-SALW u -Munizzjon

L-UNREC u I-Unjoni Afrikana ser jizviluppaw Nota ta’ Gwida Operazzjonali dwar il-Generu, is-SALW u I-Munizzjon. Din
ser tappogga l-operazzjonalizzazzjoni tal-matri¢i ta’ kooperazzjoni UNODA-UA ffirmata fI-2023 u ser timplimenta
r-rakkomandazzjonijiet ewlenin tal-workshops tal-UNREC dwar il-Generu u d-Dizarm li saru fl-2025, li permezz taghhom
saru konsultazzjonijiet inizjali dwar in-nota u l-ambitu taghha. In-nota ser tipprovdi gwida dwar l-izvilupp ta’ tfassil ta’
politika u programmazzjoni tas-SALW sensittivi ghal kwistjonijiet ta” generu, bl-appogg tal-partecipazzjoni shiha, ugwali
u effettiva tan-nisa fit-tehid ta’ decizjonijiet dwar il-kontroll tal-armi u l-izvilupp ta’ pjanijiet ta’ azzjoni nazzjonali li
jintegraw perspettivi u htigijiet tal-generu u taz-zghazagh. In-nota ser tipprovdi wkoll gwida dwar l-ahjar prattika ghall-gbir,
il-monitoragg u l-evalwazzjoni tad-data dwar programmi tas-SALW sensittivi ghall-generu (marbuta mal-Attivita 3.3.2).

3.3.4 Appogg ghal network informali ta’ esperti taz-zghazagh dwar is-SALW u l-munizzjon biex jippromwovu l-hidma
taghhom ghall-prevenzjoni tal-vjolenza u l-implimentazzjoni ta’ oqgfsa dinjija rilevanti

Din l-inizjattiva ser trawwem network informali u mmexxi miz-zghazagh ta’ esperti fil-qasam tas-SALW u l-munizzjon, li
jippermetti l-gsim tal-gharfien, il-koordinazzjoni tal-azzjonijiet, u l-amplifikazzjoni tad-dokumenti u l-ilhna taghhom
fattivitajiet appoggati min-NU dwar il-PtA, I-ITI u I-GFA tan-NU, b'enfasi fuq il-kontributi ghall-prevenzjoni tal-vjolenza
u z-zamma tal-paci. Fejn fattibbli, l-esperti taz-zghazagh ser jigu mistiedna jiehdu sehem fl-attivitajiet tal-Progett fil-pilastri
[ull (ez. l-Attivitajiet 1.3.1, 1.3.2, 1.3.3, 2.3.2 u 2.3.3).

3.3.5 Inizjattiva ghall-Prevenzjoni tal-Armi tan-Nar fl-Iskejjel

Is-sensibilizzazzjoni u l-kapacita istituzzjonali biex jindirizzaw il-prezenza tal-armi tan-nar fl-iskejjel fl-Amerka Latina
u l-Karibew jissahhu permezz ta’ webinars nazzjonali, it-tixrid ta’ materjal edukattiv, ufjew appogg tekniku mfassal apposta
lill-Istati, fost I-ohrajn l-izvilupp ta’ linji gwida ghall-awtoritajiet tal-iskejjel biex jipprevjenu u jirrispondu ghal incidenti
marbutin mal-armi tan-nar.

3.3.6 Programm ta’ ghotjiet Zghar ghas-socjeta ¢ivili

Programm ta’ ghotjiet zghar ghas-so¢jeta ¢ivili jitwettaq biex jappogga inizjattivi ta’ promozzjoni bbazati fuq il-fatti minn
organizzazzjonijiet rilevanti tas-socjeta ¢ivili biex jinvolvu b’'mod kostruttiv lill-awtoritajiet rilevanti u lill-pubbliku. Ser jigu
pprovduti xi ghotjiet zghar brabta mal-lagghat preparatorji regjonali dwar il-munizzjon (Attivita 1.3.1).

3.3.7 Involviment ffora aktar generali ta’ paci u sigurta u zvilupp

L-involviment ta’ esperti ffora rilevanti ohra ta’ paci u sigurta u zvilupp ser jghin biex jippromwovi l-kontroll tas-SALW
u l-munizzjon konvenzjonali biex jintlahqu l-objettivi ta’ paci u sigurta u l-ghanijiet ta’ zvilupp sostenibbli, inkluz I-Ghan 5
(l-ugwaljanza bejn il-generi u t-tishih tal-pozizzjoni) u 1-Ghan16 (so¢jetajiet pacifici u inkluzivi). Bil-partecipazzjoni
fnetworks bhan-Network ta’ Punti Fokali dwar in-Nisa, il-Paci u s-Sigurta u l-kampanja ta’ The Pathfinder, Halving Global
Violence, I-UNODA ser ikun jista’ juza s-sinergiji biex jippromwovi approcci komprensivi ghall-paci u s-sigurta u jidentifika
opportunitajiet biex jinvolvi komunita usa’ dwar l-importanza tal-kontroll tas-SALW u I-munizzjon biex jintlahqu ghanijiet
reciprodi.

3.4 Rizultati

i. Pakkett ta’ rizorsi dwar l-integrazzjoni tal-kontroll tas-SALW u l-gestjoni tal-munizzjon fl-isforzi ghall-prevenzjoni
u l-konsolidazzjoni tal-paci:

o

. Immappjar ta’ inizjattivi u atturi li jindirizzaw is-SALW/munizzjon u l-prevenzjoni u l-konsolidazzjoni tal-paci.

b. L-izvilupp ta’ nota ta’ gwida dwar prattika tajba kif tinholoq rabta bejn il-kontroll tas-SALW u Il-gestjoni
tal-munizzjon fl-isforzi nazzjonali ghall-prevenzjoni, skont il-Patt ghall-Futur u I-“Agenda Gdida ghall-Paci”
tas-Segretarju Generali.

c. Lista ta’ miri nazzjonali li jistghu jitfasslu apposta u li jistghu jintuzaw fi pjanijiet ta’ azzjoni u strategiji nazzjonali li
jindirizzaw is-SALW, il-munizzjon, id-WPS, il-YPS u l-ogfsa ta’ prevenzjoni.

d. L-izvilupp tal-modulu 02.10 tal-MOSAIC dwar il-kontroll tal-armi hfief u ta’ kalibru zghir fil-kuntest tal-prevenzjoni
tal-vjolenza bl-armi li ghandu jigi tradott fmill-inqas zewg lingwi.

e. Kampanja ta’ sensibilizzazzjoni u komunikazzjoni kkoncentrata fuq ir-rabta tal-kontroll tas-SALW mal-gestjoni
tal-munizzjon ghal prevenzjoni aktar effettiva u I-konsolidazzjoni tal-paci.

f. Sit web online (“¢centru tar-rizorsi”’) ghall-Istati biex jaccessaw ghodod u ghazliet ghall-appogg fl-integrazzjoni
tal-kontroll tas-SALW u l-gestjoni tal-munizzjon fi sforzi aktar mifruxa ta’ prevenzjoni, konsolidazzjoni tal-paci
u zvilupp sostenibbli.

ii. Pubblikazzjoni ta’ sett ta’ ghodod biex itejjeb il-gbir ta’ data marbuta mal-kontroll tas-SALW u l-munizzjon
u dizaggregata skont il-generu, l-eta u d-dizabilita.

iii. Pubblikazzjoni ta’ Nota ta’ Gwida Operazzjonali dwar il-Generu, is-SALW u -Munizzjon bejn I-Afrika u 1-Unjoni
Afrikana.

iv. [l-holgien ta’ network informali ta’ zghazagh b'gharfien espert fil-prevenzjoni permezz tal-kontroll tas-SALW
u [-munizzjon.

v. Il-prevenzjoni tal-inizjattiva tal-Armi tan-Nar fl-Iskejjel ghall-Istati tal-Amerka Latina u tal-Karibew, li tista’ tinkludi
webinars ta’ sensibilizzazzjoni, il-kunsinna ta’ materjal edukattiv, ufjew l-ghoti ta’ appogg tekniku lil pajjiz maghzul
dwar l-ippjanar, il-kuncettwalizzazzjoni, l-abbozzar u t-tlestija ta’ linji gwida ghall-awtoritajiet tal-iskejjel
ghall-prevenzjoni u r-rispons ghall-prezenza u l-uzu tal-armi tan-nar fl-iskejjel.

vi. Programm ta’ ghotjiet biex l-organizzazzjonijiet rilevanti tas-so¢jeta ¢ivili jinghataw is-setgha li jsahhu l-azzjoni fil-livell
tal-komunita u l-involviment taz-zghazagh ghall-kontroll tas-SALW u l-gestjoni tal-munizzjon fil-komunitajiet milquta.

vii. It-tkomplija tal-involviment fin-Network ta’ Punti Fokali Nazzjonali dwar in-Nisa, il-Pac¢i u s-Sigurta (WPS), il-Grupp ta’
Esperti Informali dwar id-WPS tal-Kunsill tas-Sigurta u n-network ta’ azzjoni tan-NU kontra |-Vjolenza Sesswali relatata
mal-Kunflitti, kif ukoll il-kampanja ta’ The Pathfinder, Halving Global Violence.

3 KOMUNIKAZZJONI U SHUBIJIET

Filwaqt li jibni fuq il-kooperazzjoni fil-passat bejn I-UE u [-UNODA, u permezz tas-setgha ta’ tlaggigh li n-NU ghandha
mad-dinja, il-progett ser jghaqqad entitajiet ewlenin tan-NU, gvernijiet, organizzazzjonijiet regjonali, is-so¢jeta civili,
u istituzzjonijiet ta’ ricerka.

Il-progett ser jappogga t-tixrid tal-informazzjoni u r-rizultati tal-attivitajiet proposti lil udjenza wiesgha u mhallta. Barra
minn hekk, il-komunikazzjoni ser issir fil-qafas tal-azzjonijiet rilevanti kollha permezz tal-involviment tal-mezzi tax-xandir,
attivitajiet sekondarji u ghodod tal-web.

L-UNODA u s-shab tieghu responsabbli mill-implimentazzjoni ser jiggeneraw impatt sostnut permezz ta’ sensibilizzazzjoni
effettiva, promozzjoni, komunikazzjoni, u shubiji. L-UNODA ser juza firxa ta’ ghodod ta’ komunikazzjoni, fosthom pagna
web, kampanja gdida ta’ komunikazzjoni, stqarrijiet ghall-istampa bil-miktub, il-bulettin Saving Lives, ghazla ta’ ghodod
tal-mezzi so¢jali, attivitajiet sekondarji u tgharrif informali. L-implimentazzjoni tal-azzjonijiet kollha ser tigi ssorveljata
permezz ta’ ghodod ta’ monitoragg u evalwazzjoni, inkluz stharrig ta’ partecipanti u laqghat regolari tal-grupp ta’ hidma
rispettiv.

L-UNODA ser jichu l-mizuri xierqa kollha biex jizgura vizibilita xierqa tal-kontribut tal-Unjoni ghall-azzjoni. Dawn
il-mizuri ser jittiehdu fkonformita mal-Manwal tal-Kummissjoni ta’ Komunikazzjoni u Vizibbilta ghall-Azzjonijiet Esterni
tal-Unjoni Ewropea.

Il-koordinazzjoni ma’ firxa wiesgha ta’ shab, fosthom dawk li jibbenefikaw minn Decizjonijiet ohra tal-Kunsill tal-UE, ser
tigi zgurata matul l-implimentazzjoni tal-progett. L-UNODA ser jippromwovi l-uzu ta’ ghodod teknici ghall-valutazzjoni,
l-immarkar, it-traccar, is-sigurta fizika u l-gestjoni tal-hazniet, filwaqt li jqis kif xieraq dawk iffinanzjati jew kofinanzjati
mill-UE.

L-UNODA ser izomm l-impenn tieghu biex jippromwovi I-progett u l-eziti tieghu billi jiehu sehem fnetworks, fora jew
gruppi rilevanti, u jkompli jimmanigga I-Mekkanizmu ta’ Koordinazzjoni informali dwar il-Generi u s-SALW, li nholoq taht
il-progett precedenti ffinanzjat mill-UE fI-2019.

4 BENEFICJARJI

Dan il-progett ser ikun ta’ beneficcju ghal diversi partijiet ikkoncernati relatati mal-kontroll tal-armi hfief u ta’ kalibru zghir
u l-gestjoni tal-munizzjon. Dawn jinkludu organizzazzjonijiet regjonali, awtoritajiet nazzjonali ufjew servizzi tas-sigurta
u forzi tad-difiza kif ukoll is-so¢jeta ¢ivili li topera fil-livell nazzjonali u komunitarju fl-Afrika, 1-Asja u I-Pacifiku, I-Amerka
Latina u |-Karibew, u l-Afrika ta’ Fuq u l-Lvant Nofsani. Barra minn hekk, dan il-progett ser jikkollabora wkoll
mal-awtoritajiet nazzjonali u s-so¢jeta civili li jahdmu fuq il-prevenzjoni u l-konsolidazzjoni tal-paci, filwaqt li jsahhah
l-isforzi reciproci biex tonqos il-vjolenza bl-armi. Billi I-progett jikkoncentra fuq approcci aktar inkluzivi ghall-paci
u s-sigurta, in-nisa, iz-zghazagh u gruppi emarginati ohra ser ikunu benefi¢jarji wkoll.

5 TUL TA’ ZMIEN
I-progett, inkluz l-attivitajiet kollha fit-tliet pilastri tieghu, huwa stmat li ser idum 36 xahar.
6 RAPPURTAR

L-UNODA ser ihejji rapporti regolari skont il-ftehim innegozjat.

